ԱՄՓՈՓԱԹԵՐԹ
  
«ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 16-Ի N 1708-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
    
	
	

	       1․  ՀՀ Վայոց ձորի մարզպետարան
	15․12.2021թ.

	
	N 01 /18.3/8053-2021

	Առաջարկություններ չկան
	Ընդունվել է ի գիտություն

	         2․ ՀՀ Արագածոտնի մարզպետարան
	15․12.2021թ.

	
	N 01 /5/05402-2021

	Առաջարկություններ չկան
	Ընդունվել է ի գիտություն

	     3․  ՀՀ Արմավիրի մարզպետարան
	15․12.2021թ.

	
	N 01 /16/07641-2021

	Որոշման նախագիծը քննարկվել է ՀՀ Արմավիրի մարզպետարանում և արժանացել հավանության: 
Հաշվի առնելով ՀՀ Արմավիրի մարզում 2021 թվականի ընթացքում իրականացված սուբվենցիայի ծրագրերի ընթացքը՝ 2022 թվականին ՀՀ համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի տրամադրման գործընթացն առավել արդյունավետ կազմակերպելու նպատակով ներկայացնում եմ հետևյալ առաջարկությունները.
1) Որոշման նախագծի 1-ին կետի 1-ին ենթակետի «զ» պարբերությամբ շարադրված  աղյուսակում «Բազմաբնակարան շենքերի ընդհանուր բաժնային սեփականության գույքի նորոգում, այդ թվում՝ էներգախնայող միջոցառումների կիրառում» և «Հասարակական շենքերի (մշակույթի տուն, համայնքային կենտրոններ և այլն) կառուցում/վերանորոգում» ոլորտները շարադրել նոր խմբագրությամբ, համապատասխանաբար` «Բազմաբնակարան շենքերի ընդհանուր բաժնային սեփականության գույքի նորոգում, այդ թվում՝ էներգախնայող միջոցառումների կիրառում` ընդգրկելով նկուղային հարկերը» և «Հասարակական շենքերի (մշակույթի տուն, համայնքային կենտրոններ և այլն) կառուցում/վերանորոգում` ընդգրկելով նկուղային հարկերը»` բնակչության պատսպարման և պաշտպանական նկատառումներից ելնելով:



2) Որոշման նախագծի 1-ին կետի 2-րդ ենթակետը լրացնել նոր «թ» պարբերությամբ, հետևյալ խմբագրությամբ՝ «Ծրագրի ընդհանուր բյուջե, այդ թվում՝ - ինժեներաերկրա-բանական հետազոտության ծառայության արժեքը` ___ դրամ», այն հիմնավորմամբ, որ 2021 թվականին (որպես լրացուցիչ պահանջ) մի շարք համայնքներ ձեռք են բերել ինժեներակրաբանական հետազոտության եզրակացություններ՝ առանց պետական բյուջեի փոխհատուցման:
3) Վերանայել որոշման N3 հավելվածի «Համայնքի նախորդ տարվա բյուջեն և բյուջեի կատարողականը» և «Համայնքի ընթացիկ տարվա բյուջեն» սյունակները` հստակեցնելով լրացման ձևաչափը խոշորացված համայնքի և բնակավայրերի համար:
	Ընդունվել է ի գիտություն








Չի ընդունվել։
Կարգով նախատեսված է բազմաբնակարան շենքերի ընդհանուր բաժնային սեփականության տարրերի նորոգում։ իսկ ՀՀ օրենսդրության համաձայն Բազմաբնակարան շենքի ընդհանուր բաժնային սեփականության իրավունքով պատկանում են շենքը կրող կառուցվածքները, շենքի միջհարկային ծածկերը (առաստաղները, հատակները), նկուղները, ձեղնահարկը, տեխնիկական հարկերը, տանիքը, ինչպես նաև մեկից ավելի շինություններ սպասարկող և բազմաբնակարան շենքի միասնական ամբողջական սպասարկման համար նախատեսված մուտքերը, աստիճանավանդակները, աստիճանները, վերելակները, վերելակային և այլ հորերը, մեխանիկական, էլեկտրական, սանիտարատեխնիկական և այլ սարքավորումներն ու տարածքները, որոնք օրենքով նախատեսված կարգով չեն հանդիսանում այլ անձանց սեփականություն: 
Առանձին ուղղություն ներառվել է պաշտպանական կառույցների կառուցում, նորոգում ուղղությունը։ 


Ընդունվել է։






Հաշվի առնելով, որ սուբվենցիոն կարգի ձևաչափը միայն 2022 թվականի համար չէ, ապա ձևաչափում ներկայացվող առաջարկության ներառումը գտնում ենք ոչ նպատակահարմար։ 

	    4․   ՀՀ Լոռու մարզպետարան
	15․12.2021թ.

	
	N 01 /109,3/09899-2021

	Առաջարկություններ չկան
	Ընդունվել է ի գիտություն

	5․ ՀՀ Գեղարքունիքի մարզպետարան
	16․12.2021թ.

	
	N 01 //8962-2021

	Առաջարկություններ չկան
	Ընդունվել է ի գիտություն


	6․ ՀՀ  Տավուշի մարզպետարան
	16․12.2021թ.

	
	N 01//06267-2021

	Առաջարկություններ չկան
	Ընդունվել է ի գիտություն

	       7․  ՀՀ Կոտայքի մարզպետարան
	16․12.2021թ.

	
	N 01 /11/08003-2021

	Առաջարկվում է. 
1.  Հստակեցնել սույն որոշման նախագծի 24.3 կետի բովանդակությունը և հիմնավորումը, մասնավորապես` «50 և ավելի տոկոս կազմող բնակավայրերի աշխարհագրական դիրք», «բնակավայրերի աշխարհագրական դիրքի թվի տոկոս» արտահայտությունները: 
2. Հանել 24.4 կետը, քանի որ բնակիչների կողմից ծրագրի համաֆինանսավորմանը մասնակցելու պարտադիր պահանջը կարող է խոչընդոտ հանդիսանալ «Բազմաբնակարան շենքերի ընդհանուր բաժնային սեփականության գույքի նորոգում, այդ թվում՝ էներգախնայող միջոցառումների կիրառում» սուբվենցիայի ծրագրի  իրականացմանը` պայմանավորված մի շարք հանգամանքներով` շենքի թերբնակեցվածություն, բնակիչների անբավարար ֆինանսական միջոցներ և այլն:








3. 24.5 կետը շարադրել հետևյալ խմբագրությամբ` «Ծրագրի ընդհանուր արժեքի  51 և ավել տոկոս  համաֆինանսավորման դեպքում  շինարարական նյութերի, գույքի ու տեխնիկայի ձեռքբերման գործընթացները կարող են իրականացվել նշված կազմակերպության կողմից»: Շինարարական և նախագծման աշխատանքների գնման գործընթացները պետք է կազմակերպվեն համայնքների կողմից: Հակառակ դեպքում կարող են առաջանալ կոռուպցիոն ռիսկեր և ծրագրի իրականացման գործընթացի նկատմամբ վերահսկողության բարդացում:
	

Նախագծի տեղեկանք հիմնավորման մեջ ներկայացված է հիմնավորումն ու պարզաբանումը։ 


Չի ընդունվել,
 հաշվի առնելով, որ նշված ծրագրով իրականացվում է ոչ թե  համայնքային սեփականության, այլ բնակիչների սեփականություն հանդիսացող բազմաբնակարան շենքերի ընդհանուր բաժնային սեփականության տարրերի նորոգումը, այս պարագայում շատ կարևոր է բնակիչների մասնակցությունը՝ նաև հետագա պահպանման ու ճիշտ շահագործման նկատառումով, և վերջ ի վերջո շենքի  ընդհանուր բաժնային սեփականության տարրերի վերանորոգման դեպքում բարձրանում է բնակիչների կոմֆորտը և նամանավանդ ԷԽ միջոցառումների դեպքում բնակարանների արժեքը  բարձրանում է շուրջ 15-20 տոկոսով։ 

Կոռուպցիոն ռիսկերի մասով տեղեկացնում ենք, որ նախագծով առաջարկվում է ամրագրել, որ գնման գործընթացները պետք է իրականացվեն ՀՀ օրենսդրությամբ սահմանված կարգով և լինեն թափանցիկ ու վերահսկելի։  

	8․ ՀՀ Սյունիքի մարզպետարան
	16․12․2021թ.

	
	N 01 //08286-2021

	Առաջարկություններ չկան
	Ընդունվել է ի գիտություն

	9․ ՀՀ Արարատի մարզպետարան
	16․12.2021թ.

	
	N 01 //10978-2021

	Առաջարկվում է սուբվենցիոն ծրագրերի ներկայացման, քննարկման և հաստատման ժամկետները սահմանելիս դիտարկել այն հանգամանքը, որ դեռևս համայնքների խոշորացման գործընթացը ամբողջությամբ ավարտված չէ և որի համար դեռև անհրաժեշտ է իրականացնել հետևյալ քայլերը.
· Համայնքների հնգամյա զարգացման ծրագրի և տարեկան աշխատանքային պլանի կազմում և հաստատում
· Բյուջեների նախագծերի կազմում և հաստատում
· Նոր աշխատակազմի ձևավորում և այլն:

	Ընդունվել է
Առաջարկվող դրույթները հանվել են։

	         10.  ՀՀ Շիրակի մարզպետարան
	15․12.2021թ.

	
	N 01 //10016-2021

	Նախագծի 1-ին կետի 1-ին ենթակետի ա) և բ)  կետերում համապատասխանաբար «փետրվարի 2-ը»  և «փետրվարի 5-ը» բառերը թողնել անփոփոխ, քանի որ, համայնքների խոշորացման գործընթացով պայմանավորված,  2022 թվականին խոշորացված համայնքները հնարավորություն չեն ունենա նախագծով առաջարկված ժամկետում ներկայացնելու այնպիսի սուբվենցիայի ծրագրային հայտեր, որոնք  կբխեն «Տեղական ինքնակառավարման մասին» Հայաստանի Հանրապետության օրենքի 12-րդ հոդվածով սահմանված համայնքի պարտադիր խնդիրներից, ինչպես նաև կհամապատասխանեն համայնքների 5-ամյա զարգացման ծրագրերին։

	Ընդունվել է ։

	      11․   ՀՀ Քաղաքաշինության կոմիտե 
	21․12.2021թ.

	
	N 01/14.1/11675-2021

	Նախագծի՝
1. բոլոր դրույթներում «Մանկապարտեզների» բառը փոխարինել «Նախադպրոցական հաստատությունների» բառերով, իսկ «հանրային շենք-շինությունների» և «հանրային օբյեկտների» բառերն անհրաժեշտ է հստակեցնել, 
2. 1-ին կետի 1-ին ենթակետի «զ» պարբերությունում շարադրված աղյուսակի 16-րդ տողի «Ծրագրի ոլորտը» սյունակում «Համայնքների գլխավոր հատակագծերի» մշակում բառերը փոխարինել «Համայնքների գոտևորման հատակագծերի մշակում» բառերով, քանի որ ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին N 1902-Լ որոշման N1 հավելվածով  հաստատված (Քաղաքաշինության կոմիտե) 1.1.1. կետով և ՀՀ կառավարության 2021 թվականի ապրիլի 8-ի «Քաղաքաշինության բնագավառի զարգացման ռազմավարական ծրագիրը և ծրագրի իրագործումն ապահովող միջոցառումների ցանկը հաստատելու մասին» N 531-Լ որոշման հավելված 2-ի 3.2.2. կետով նախատեսված է Քաղաքաշինական ծրագրային (տարածական պլանավորման) փաստաթղթերի մշակում 2017-2024 թվականների ծրագրի շրջանակներում՝ Միկրոռեգիոնալ մակարդակի համակցված տարածական պլանավորման փաստաթղթերի մշակում   միջոցառումը:
3. 1-ին կետի 3-րդ ենթակետը հանել՝ հաշվի առնելով, որ շահագործման հանձնված շենքերն ու շինությունները պետք է հիմնավորված լինեն օրենսդրության պահանջներին համապատասխան կազմված ճարտարապետահատակագծային առաջադրանքով (տեխնիկական պայմաններով), հաստատված նախագծային փաստաթղթերով, քաղաքաշինական փորձաքննության դրական եզրակացությամբ, շահագրգիռ բոլոր մարմինների գրավոր համաձայնեցումներով, շինարարության թույլտվությամբ և փաստագրման (ավարտական) ակտով:
Ուստի, ավարտված շինարարական ծրագրի մշտադիտարկման իրականացումը համարվում է ոչ նպատակահարմար և ավելորդ վարչարարություն:
Միաժամանակ հաշվի առնելով, որ.
·  շենքերի ու շինությունների վերակառուցման նպատակահարմարության որոշման և դրա նվազագույն թույլատրելի մակարդակն ապահովող միջոցառումների (ընթացիկ և հիմնական նորոգում, վերակառուցում, վերականգնում, ուժեղացում, սեյսմազինվածության բարձրացում) սահմանման համար հիմք է հանդիսանում տեխնիկական վիճակի վերաբերյալ եզրակացությունը և նկատի ունենալով, որ տեխնիկական բնութագիրը և սուբվենցիայի ծրագրային հայտը կազմվում է ելնելով նախատեսվող միջոցառումների բնույթից, ուստի անհրաժեշտ է 1-ին փուլում՝ նորոգվող, վերակառուցվող, ուժեղացվող և վերականգնվող շենքերի համար, տեխնիկական բնութագրի և հայտի փաթեթին կից  քննարկման ներկայացնել նաև տեխնիկական վիճակի հետազննության արդյունքների վերաբերյալ եզրակացությունը: 
Նախագծով նախատեսվող  24.5 կետի «24.5 Դոնոր  կազմակերպության կողմից ծրագրի ընդհանուր արժեքի  51 և ավել տոկոս  համաֆինանսավորման դեպքում  նախագծման և շինարարական, ինչպես նաև գույքի ու տեխնիկայի ձեռքբերման գործընթացները կարող են իրականացվել նշված կազմակերպության կողմից։» կարգավորումը հիմնավորված չէ քաղաքաշինության բնագավառի օրենսդրությամբ՝ խնդրահարույց են Դոնոր կազմակերպության կողմից նախագծային և շինարարական աշխատանքների ապահովման ընթացակարգերը (համապատասխան մասնաչափով Պատվիրատու-Կապալառու փոխգործակցությանն առնչվող իրավակարգավորումները տեխնիկական հսկողության, նախագծային փաստաթղթերի համաձայնեցման, քաղաքաշինական ծրագրի վերահսկողության մասով և այլն), որոնք հստակեցման կարիք ունեն:
	

Ընդունվել է։


Ընդունվել է ։  













Չի ընդունվել
Կարևորվում է ծրագրի ավարտից հետո ծրագրի շրջանակներում կառուցված, նորոգված, ինչպես նաև ձեռքբերված մեքենամեխանիզացիայի ու գույքի նպատակային օգտագործումը։ Ինչի համար նախագծով առաջարկվում է իրականացնել սուբվենցիոն ծրագրերի արդյունավետության մասով մշտադիտարկում։ 





Ընդունվել է։









 Հաշվի առնելով, որ բազմատեսակ մեծածավալ աշխատանքներ արդեն իսկ դոնոր կազմակերպություններ ցանկանում են իրականացնել, սակայն ընթացակարգերի համաձայն անհհրաժեշտ է համագործակցությունը կառավարության և համայնքների հետմ և իրենց իսկ ընթացակարգերով նախատեսված է որ իրենք պետք է կատարեն գնումներն ու աշխատանքները, սակայն ՀՀ օրենսդրության համաձայն, նախագծով առաջարկվում է համայնքներում արդյունավետ ծրագրեր իրականացնելու համար ներառել նշված դրույթը։ Ինչ վերաբերում է ընթացակարգերին, ապա այն լինելու վերահսկելի, թափանցիկ և ՀՀ օրենսդրության պահանջներին համապատասխան։ Միաժամանակ իրականացվելու են ոչ միայն շինարարական աշխատանքներ, այլ նաև տեխնիկայի, գույքի ձեռքբերման գործընթացներ։ 

	12․ ՀՀ ֆինանսների նախարարություն 
	23.12.20212

	
	01/8-4/21244-2021

	Մասնավորապես առաջարկվում է՝
ա) հստակեցնել սուբվենցիոն ծրագրերի ներկայացման, քննարկման և հաստատման ժամկետները,
բ) Կարգի  24-րդ կետով ներկայացված աղյուսակում ներառել սուբվենցիայի ծրագրի 2 նոր՝ «Հեռագնա արոտների ճանապարհների բարելավում» և «Oպտիկամանրաթելային ցանցի/կապուղու կառուցում, բարելավում» ուղղությունները, ինչպես նաև փոփոխել և որոշ ուղղություններով ավելացնել ՀՀ պետական բյուջեից համաֆինանսավորման չափերը/տոկոսները,
 գ)  ՀՀ պետական բյուջեի համաֆինանսավորման չափերը՝
-  տարանջատել (առանձին սահմանել) բարձր լեռնային և սահմաներձ բնակավայրերում,
- որոշել ըստ յուրաքանչյուր ծրագրում ընդգրկված բնակավայրերի աշխարհագրական դիրքի թվի տոկոսի /50 և ավել տոկոս/,
դ) որպես պարտադիր պահանջ սահամանել բազմաբնակարան շենքերի բնակիչների մասնակցությունը շենքերի ընդհանուր բաժնային սեփականության վերանորոգման ծրագրերին՝ ընդհանուր արժեքի 5-10 տոկոս համաֆինանսավորման միջոցով։
ե) հնարավորություն ընձեռել դոնոր կազմակերպությունների կողմից ծրագրերում ներդնել սարքավորումներ, գույք, շիննյութեր և աշխատանքներ, երբ այդ կազմակերպության մասնաբաժինը կազմում է ծրագրի ընդհանուր արժեքի 51 և ավել տոկոս,
զ) սուբվենցիաների հայտում հստակեցնել հիմնականում խոշորացված համայնքի ու համայնքում ընդգրկված բնակավայրերի վերաբերյալ տեղեկատվությունները, կատարվող աշխատանքները, դրանց ազդեցությունները, ծրագրի ավարտից հետո մշտադիտարկում իրականացնել:
Նկատի ունենալով, որ վերոնշյալ փոփոխությունների մի մասը ենթադրում է ՀՀ պետական բյուջեից համաֆինանսավորման չափերի/տոկոսների ավելացումներ, անհրաժեշտ է Նախագծին կից ներկայացնել հիշյալ փոփոխությունների ազդեցության գնահատականները ՀՀ պետական բյուջեի վրա և այդ գնահատականների համապատասխան հաշվարկ-հիմնավորումները
	

















ՀՀ պետական բյուջեի վրա ազդեցությունների մասով հստակ հաշվարկ հնարավոր չէ ներկայացնել, քանի որ սուբվենցիոն ծրագրերը պետք է ներկայացվեն համայնքների կողմից և հնարավոր չէ հիմա կանխատեսել թե որ ուղղությունից քանի ծրագիր կներկայացվի ու ինչ արժեքներով։ Նախագծով ներկայացվում է ՀՀ պետական բյուջեի համաֆինանսավորման չափերի ավելացումներ հիմանականում միայն սահամանամերձ բնակավայրերի մասով, իսկ մյուս աշխարհագրական դիրքով պայմանավորված համայնքների համար նախագծով առաջարկվում են ՀՀ պետական բյուջեի համաֆինասնավորման չափի նվազեցումներ՝ ՀՀ պետական բյուջեի համամասնությունը պահելու նպատակով և պետական բյուջեում լրացուցիչ «բեռ» չկանխատեսելու միտումով։ 

	                           13․   ՀՀ էկոնոմիկայի նախարարություն
	29.12.2021թ

	
	01/19429-2021

	Հիմնավորված չեն Նախագծի 1-ին կետի է) ենթակետի 24․4 կետով նախատեսված «Բազմաբնակարան շենքերի ընդհանուր բաժնային սեփականության գույքի նորոգում, այդ թվում՝ էներգախնայող միջոցառումների կիրառում» ծրագրի իրականացման դեպքում բազմաբնակարան շենքերի բնակիչների համաֆինանսավորման չափը և վճարման մեխանիզմները: Մասնավորապես՝ նկարագրված չէ, թե ինչպես է իրականացվելու համաֆինանսավորումը՝ համատիրության տարեկան հաշվեկշռով, բազմաբնակարան շենքի տարեկան բյուջեով նախատեսված միջոցների հաշվին թե այլ տարբերակով։ Արդյո՞ք բնակիչների համար ծրագրի իրականացումը չի առաջացնի հավելյալ ծախս։ 
Վերոնշյալի համատեքստում արդյո՞ք իրականացվել են հանդիպում-քննարկումներ բազմաբնակարան շենքերի բնակիչների հետ և ի՞նչ արդյունքներ են արձանագրվել։     Վերջինս կարող է նպաստել ծրագրի հետագա իրագործմանը խոչընդոտող հնարավոր ռիսկերի կանխմանը։
Պարզաբանման կարիք ունի Նախագծի հիմնավորման մեջ ներկայացված  «անցում կատարել սուբվենցիաների տրամադրման նոր քաղաքականությանը՝ մրցակցային սկզբունքով սուբվենցիայի տրամադրում լավագույն ծրագրեր ներկայացրած համայնքներին» ձևակերպումը, քանի որ Նախագծով հստակ սահմանված չէ, թե ի՞նչ եղանակով և չափորոշիչներով են հավանության արժանանալու լավագույն սուբվենցիոն ծրագրերը։ Այս շրջանակում անհրաժեշտ է լրացուցիչ հստակեցնել «մրցակցային սկզբունք» հասկացությունը։
Անհրաժեշտ է պարզաբանել, թե ի՞նչ սկզբունքով է իրականացվել Նախագծում ներկայացված երկու նոր ծրագրային ոլորտների (հեռագնա արոտների ճանապարհների բարելավում և օպտիկամանրաթելային ցանցի/ կապուղու կառուցում, բարելավում) ընտրությունը։

	
Հաշվի առնելով, որ ՀՀ օրենսդրութամբ  կարգավորված է նման գործընթացը, ինչպես նաև բազմաթիվ համայնքներում մի քանի տարի է արդեն իրականացվում է նմանատիպ գործընթաց՝ բնակիչների կողմից հավաքագրված գումարը ներդրվում է համայնքային  բյուջե: Իսկ չափը հաշվարկված է արդեն իսկ կատարված նմատատիպ աշխատանքների ընթացքում կատարված համաֆինանսավորման չափերից ելնելով և հաշվարկելով յուրաքանչյուր տնային տնտեսության  ծախսերը: Հարցը քննարկվել է բազմաթիվ շահառուների հետ և դրական արձագանք է ստացվել:
Նշված մեջբերումը հիմնավորման մեջ վերաբերում է սուբվենցիոն ծրագրին, որի շրջանակներում գնահատվում է կառավարության կողմից սահամաված չափորոշիներով, իսկ որոնք չեն համապատասխանում, դրանք չեն ընդունվում: 


Կարգավորումը պայմանավորված է ՀՀ կառավարության որդեգրած քաղաքականության  հետ և ելնելով համայնքների կայուն զարգացման ապահովման տեսանկյունից:




	        14․    ՀՀ արդարադատության նախարարություն
	12․01․2022թ

	
	01/27.1/949-2022

	[bookmark: _dx_frag_StartFragment]1. «Հայաստանի Հանրապետության կառավարության 2006 թվականի նոյեմբերի 16-ի N 1708-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրից առաջ «2021» թիվն անհրաժեշտ է փոխարինել «2022» թվով:
2. Նախագծի 1-ին կետի 1-ին ենթակետի ա. պարբերությամբ նախատեսվում է Հայաստանի Հանրապետության կառավարության 2006 թվականի նոյեմբերի 16-ի N 1708-Ն որոշման (այսուհետ՝ Որոշում) Հավելված 2-ի 3-րդ կետի 4-րդ ենթակետում «գլխավոր հատակագծեր» բառերը փոխարինել «գոտևորման հատակագծեր» բառերով:
Այս առումով հարկ է նշել, որ պարզաբանման կարիք ունի այն հանգամանքը, թե ինչու համապատասխան փոփոխություն չի նախատեսվում նաև Հավելված 2-ի 3-րդ կետի 3-րդ ենթակետում:
3. Նախագծի 1-ին կետի 1-ին ենթակետի գ. պարբերությունում անհրաժեշտ է նոր խմբագրությամբ շարադրել Հավելված 2-ի 24-րդ կետը՝ նկատի ունենալով «Նորմատիվ իրավական ակտերի մասին» ՀՀ օրենքի 33-րդ հոդվածի 1-ին մասի 3-րդ կետի պահանջը:
4. Նախագծի 1-ին կետի 1-ին ենթակետի դ. պարբերությամբ լրացվող 24.5-րդ կետում «Հայաստանի Հանրապետության օրենսդրությամբ» ձևակերպումն անհրաժեշտ է հստակեցնել՝ հաշվի առնելով այն հանգամանքը, որ Հայաստանի Հանրապետության օրենսդրությունը լայն հասկացություն է, մասնավորապես «Նորմատիվ իրավական ակտերի մասին» 2-րդ հոդվածի 1-ին մասին 7-րդ կետի համաձայն՝ օրենսդրությունն  օրենսդրական և ենթաօրենսդրական նորմատիվ իրավական ակտերի ամբողջություն է:
5. Նախագծի 1-ին կետի 2-րդ ենթակետում «հավելվածի» բառից հետո անհրաժեշտ է լրացնել «աղյուսակի» բառը:
6. Նախագծի ողջ տեքստում «իրականացվող» բառն անհրաժեշտ է փոխարինել «իրականացնող» բառով:


7. Նախագծի 1-ին կետի 2-րդ ենթակետի է. պարբերությամբ լրացվող պարբերություններն անհրաժեշտ է համարակալել՝ ՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
Միաժամանակ, Նախագծի 1-ին կետի 2-րդ ենթակետի է. պարբերությունում «տարրերի» բառն անհրաժեշտ է փոխարինել «գույքի» բառով՝ նկատի ունենալով Որոշման դրույթները:
8. Նախագծի 1-ին կետի 2-րդ ենթակետի ը. պարբերությունում «ինժեներակրաբանական» բառն անհրաժեշտ է փոխարինել «ինժեներաերկրաբանական» բառով:
9. Նախագծի 1-ին կետի 3-րդ ենթակետում «հավելվածը» բառն անհրաժեշտ է փոխարինել «հավելվածի աղյուսակը» բառերով, «տողով» բառը՝ «կետով» բառով:
[bookmark: P192][bookmark: P198]Միաժամանակ, Նախագծի 1-ին կետի 3-րդ ենթակետում «խմբագրությամբ» բառն անհրաժեշտ է փոխարինել «բովանդակությամբ» բառով:
Նույն դիտողությունը վերաբերում է նաև Նախագծի 1-ին կետի 1-ին ենթակետի դ. և Նախագծի 1-ին կետի 2-րդ ենթակետի բ. պարբերություններին:
	Ընդունվել է։



Ընդունվել է։
Լրամշակման արդյունքում «քաղաքաշինական փասաթղթերի» բառերի փոխարինումը առաջարկվել է կատարել նաև նշված 3-րդ կետում։



Ընդունվել է։


Ընդունվել է։





Ընդունվել է։

Ընդունվել է մասնակի, 
Բնակավայրերի մասով փոխվել է, իսկ « Խոշորացված համայնքի տարբեր բնակավայրերում իրականացվող» բառակապակցությունում չի փոխվել։
Ընդունվել է։

Ընդունվել է։

Ընդունվել է։


Ընդունվել է։

Ընդունվել է։

Ընդունվել է։



